
ҚРДСМ Еңбек гигиенасы жəне кəсіби аурулар ҰО, Қарағанды қ. 
 

Тəжірибелік егеуқұйрықтарға ингаляциялық уландыру камерасында 12 жə-
не 26 апта бойында тəжірибе жүргізілді. Алынған нəтижелер бойынша бас миы, 
жүрек жəне қаңқа бұлшық ет тіні гомогенатындағы энергия алмасу кезеңінің өзге-
рісі анықталды. Одан басқа, тəжірибелік егеуқұйрықтардың энергия алмасу кезе-
ңіне «Адапт-Ланг» арнайыландырылған алиментарлы өнімінің тиімді əсері баға-
ланды. 

Түйінді сөздер: тəжірибелік егеуқұйрықтар, 12 жəне 26 апта, «Адапт-Ланг» 
арнайыландырылған өнім, АТФ-аза, гликоген, бас миы, жүрек жəне қаңқа бұлшық еті 

 
Жұмыс істейтін тұрғындардың денсаулығын сақтау, əлеуметтік жəне меди-

циналық сұрақтарды шешуде кəсіби патология мəселелерінің өзектісі болып отыр. 
Қауіпті жəне зиянды еңбек жағдайы жұмыс істейтін тұрғындар денсаулығының 
бұзылуының əр түрлі себептері болып табылады [1]. 

Жерасты мамандықтарындағы жұмысшыларға организмде жағымсыз өзге-
рістер тудыратын артық дене жүктемелері, жəне де еріксіз ұтымды емес позада 
жұмыс істеу тəн. Тау-кен жұмысшыларының барлық топтарында еңбек жəне де-
малыс режимдерінің, оның тұжырымдалған нұсқаларының болмауы қажудың ер-
те дамуын туындатады, жүйке - бұлшық ет аппаратының айтарлықтай ширығуын 
жəне жүрек–тамыр жүйесі механизмдерінің кернеулігін арттырады [2]. 

Бұлшық еттердің жұмысқабілеттілігінің айқын төмендеуімен жүретін пато-
логиялық бұлшық ет қажуының синдромы мотонейрондардың жəне бұлшық ет 
əрекетінің бұзылуы немесе жүйке бұлшық ет өткізгіштігінің бұзылуы болып сана-
лады [3]. 

Сыртқы ортаның қолайсыз факторларының адам организіміне кері (биоло-
гиялық жəне химиялық ластану, гипоксия, шу, вибрация) əсерін алдын алудың 
тиімді жəне қолайлы əдісін талдау мəселелері организмнің энергетикалық реак-
циясымен тығыз байланысты. 

Осыған байланысты клиникалық жəне гигиеналық зерттеулер тəжірибесін-
де организмнің энергетикалық жүйесі жағдайын зерттеу мəселелерін анықтағанда  
организмнің бейімделу мүмкіндігі жəне олардың бұзылулары мен оларды коррек-
циялау жолдарын талдау əдістеріне кеңінен көңіл бөлінуде  

Келесі жағынан қарағанда, қажу мəселесін зерттеу, нақты айтқанда, жұ-
мысқабілеттілігін күшейту жəне қажуды коррекциялау əдістерін іздеу жолдары 
қазіргі таңда өзекті мəселелердің бірі болып жалғасуда. 

Осыған байланысты тəжірибелік егеуқұйрықтар организміне полиметалды 
шаңдармен əсер еткен кездегі нерв жəне бұлшық ет жүйесінің жағдайын зерттеу 
жүргізілді.  

Жұмыстың мақсаты. Тəжірибе жүзінде əр түрлі шаңдармен ингаляция-
лық əсер еткен кездегі бас миында, жүрек жəне қаңқа бұлшық еттеріндегі энер-
гетикалық алмасу өзгерістерін жəне «Адапт-Ланг» арнайыландырылған өнім кө-
мегімен алиментарлы коррекциялаудың тиімділігін бағалау.  

Зерттеу материалдары мен əдістері. Бастапқы салмағы 180-200 г болатын  
егеуқұйрықтарға 12 жəне 26 апта ішінде тəжірибе жүргізілді. Л.Б.Борисова əріп-
тестерімен [4] модификациясымен Л.Т. Еловскаяның [5] стандартталған əдісте-
месі бойынша аптасына 5 күн ішінде күніне 4 сағат бойына концентрациясы 10 
мг/м3 болатын полиметалды шаңмен ингаляциялық шаңдандыру камерасында 
шаңдық жүктеме моделі жүргізілді. 

Тəжірибелік егеуқұйрықтар 4 топқа бөлінді. 1 топ – бақылау, 2 топ вива-
рийдің дəстүрлі рационымен қоректенумен қатар арнайыландырылған өнімін қа-
былдаған топ, 3 топ (12 жəне 26 апта) полиметалды шаңмен шаңдандырылған 
егеуқұйрықтар, виварийдің дəстүрлі рационымен қоректенген, 4 топ шаңданумен 
қатар бүкіл тəжірибе барысында «Адапт-Ланг» арнайыландырылған өнімімен 
қоректенген егеуқұйрықтар. 

Шаңның əсер етуі кезінде жасушалық элементтердің тұрақтылығын күшей-
тетін жəне ағзадан шаң бөліктерінің шығуын ынталандыруға əсер ететін «Адапт-
Ланг» арнайыландырылған өнім рецептурасы бойынша əзірленген алиментарлық 
коррекция жүргізілді. 

Қаңқа жəне жүрек бұлшық ет гомогенатында антронды əдіс бойынша [6], 
гликоген жəне бас миы, жүрек жəне қаңқа бұлшық еттерінде АТФ-аза белсенділігі 
анықталды [7]. 

Зерттеу нəтижелері жəне оның талқылануы. Өзіндік зерттеу нəтижелері 
1 - кестеде көрсетілгендей, 12 апта бойы полиметальды шаңмен шаңдандырылған 
тəжірибелік егеуқұйрықтарда, бас миы жəне жүрек тіні гомогенатында 3 топтағы 
егеуқұйрықтарда тəжірибенің 12 аптасында АТФ-аза белсенділігі, бақылау тобы-
мен салыстырғанда 30,99%-ға (P<0,001) жəне 23,38%-ға төмендегені байқалды, ал 
қаңқа бұлшық етінде 41,20%-ға төмендеген. Сондай-ақ гликоген құрамының да 

жүрек тінінде: бақылау топпен салыстырғанда 3 топта 31,68%-ға азайды, ал қаңқа 
бұлшық етінде гликогеннің деңгейі, 19,75%-ға шынайы түрде төмендеді.  

4 топтағы «Адапт-Ланг» алиментарлы арнайыландырылған өнім қабылда-
ған егеуқұйрықтарда 3 топпен салыстырғанда АТФ-аза белсенділігі бас миында 
33,66%, жүрек тінінде 27,24%-ға, қаңқа бұлшық етінде 52,54%-ға шынайы түрде 
жоғарлады. Ал гликогеннің деңгейі жүрек тінінде 38,10%-ға, жəне қаңқа бұлшық 
етінде 58,93%-ға жоғарылаған.  
 
Кесте 1 - 12 апта бойынша гликоген (мг%.) жəне АТФ-аза белсенділігі (мкмоль/мг/ч,) 
құрамы.  
 

 1 топ 2 топ 3 топ 4 топ 

АТФ-аза мкмоль/мг/ч 
Бас миы 3,117+0,121 3,170+0,092 2,151+0,059*** 2,875+0,102###& 
Жүрек 6,852+0,138 6,988+0,206 5,25+0,11*** 6,68+0,142### 
Қаңқа 
бұлшық 
еті 

5,781+0,170 6,071+0,321 3,399+0,338*** 5,185+0,327# 

Гликоген мг % 
Жүрек 1445,04+30,32 1455,73+40,37 987,27+22,401** 1363,42+28,15# 
Қаңқа 
бұлшық 
еті 

1561,02+27,08 1631,22+22,23 1252,79+26,02*** 1448,51+26,92# 

Ескерту: бақылаумен салыстырғандағы шынайылық: * - P<0,05, ** - P<0,01, *** - P<0,001; 3 топпен: # - P<0,05, ## - P<0,01,
### - P<0,001. 

 
Ал тəжірибенің 26 аптасында полиметалды шаңмен шаңдандырылған 3 

топтағы егеуқұйрықтарда АТФ-аза белсенділігі прогрессивті түрде төмендеп, 
бақылау тобымен салыстырғанда бас миында 44,46 % (P<0,001), жүрек тінінде 
51,70% төмендеп, ал қаңқа бұлшық етінде, 58,41% төмендеген. Сондай-ақ глико-
геннің деңгейі бақылауға қарағанда, жүрек тінінде 51,12%-ға, қаңқа бұлшық етін-
де 58,61%-ға төмендеді. 

4 топтағы «Адапт-Ланг» алиментарлы арнайыландырылған өнім қабылда-
ған егеуқұйрықтарда 3 топпен салыстырғанда АТФ-аза белсенділігі бас миында 
61,64%, жүрек тінінде 91,65%-ға, жəне қаңқа бұлшық етінде 118,41% жоғарлады, 
сондай-ақ гликогеннің құрамы жүрек тінінде 92,41%-ға, ал қаңқа бұлшық еті тіні 
121,81%-ға жоғарылағаны байқалды. 

Кесте 2 - 26 апта бойынша гликоген (мг%) жəне АТФ-аза белсенділігі (мкмоль/мг/ч,) 
құрамы. 

 
 1топ 2 топ 3 топ 4 топ 

АТФ-аза мкмоль/мг/ч 
Бас миы 2,854+0,137 2,883+0,129 1,585+0,070*** 2,562+0,087### 
Жүрек 6,543+0,225 6,671+0,254 3,16+0,267*** 6,056+0,195###

Қаңқа 
бұлш.еті 

6,098+0,18 6,656+0,217 2,536+0,118*** 5,539+0,387### 

Гликоген мг % 
Жүрек 1585,44+42,47 1622,06+58,81 774,891+26,27** 1490,96+28,73# 
Қаңқа 
бұлш.еті 

1658,68+33,97 1692,25+24,30 686,605+17,33** 1522,93+62,94# 

Ескерту: бақылаумен салыстырғандағы шынайылық: * - P<0,05, ** - P<0,01,*** - P<0,001;  3 топпен: # - P<0,05, ## - P<0,01,
### - P<0,001. 

 
Сонымен, зерттеулердің нəтижелері бойынша алынған мəліметтер полиме-

талды шаңмен шаңдандырылған кезде бас миы, жүрек жəне қаңқа бұлшық ет тіні  
гомогенатында энергия алмасу кезеңін азайғанын куəландырады. «Адапт-Ланг» 
арнайыландырылған өнім көмегімен алиментарлы коррекциялау бұл органдағы 
энергия алмасу кезеңінің бұзылуының алдын алады. 

Резюме 

 
Проводились эксперименты в ингаляционной камере сроком 12 и 26 не-

дель. По полученным результатам определялось изменение энергетического обме-
на в гомогенате головного мозга, сердечной и скелетной мышце. Кроме этого 
оценивалась эффективность алиментарного продукта «Адапт-Ланг» в энергети-
ческом обмене экспериментальных крыс.  

Ключевые слова: экспериментальные крысы, 12 и 26 недель, алиментарный 
продукт «Адапт-Ланг», АТФ-аза, гликоген, мозг, сердце, скелетные мышцы 
 

Summary 
 

Were made experiment inhalation to the chamber for 12 and 26 weeks. On 
received the result defined change power an exchange in a homogenate a brain, warm 
and skeletal to a muscle. It was besides estimated efficiency alimentary product "Adapt-
Lang" in power an exchange experimental rat.  

Key words: experimental rats, 12 and 26 weeks, alimentary product "Adapt-Lang", 
ATP-ase, a glycogen, a brain, hearts, a muscle 

